
O‘ZBEKISTONDA 
TRANSPORT VA LOGISTIKA 
SOHASINI RIVOJLANTIRISH 

STRATEGIYASI

Usmonov Botir
O‘zbekiston Respublikasi Bank-moliya akademiyasi magistri

Annotatsiya: Mazkur maqolada transport va logistika sohasini raqobatbardosh sharoitda tashkil etish, aholi va iqtisodiyot 
ehtiyojlari uchun yuk tashishni tizimini rivojlantirishga oid fikrlar yoritilgan. O‘zbekiston transport tizimida yangi texnologi-
yalarini joriy etish, xizmatlarning sifatini yaxshilash, temir yo‘l orqali temiryo‘l transportini rivojlantirishni bo‘yicha amaliy 
takliflar keltirib o‘tilgan.

Kalit so‘zlar: transport tizimi, logistika, raqamli texnologiyalar, yuk tashish, transport xizmatlari. 
Abstract: This article discusses the issues of organizing the transport and logistics complex in competitive conditions, 
developing a cargo transportation system for the needs of the population and the economy. Practical proposals are given 
for the introduction of new technologies into the transport system of Uzbekistan, improving the quality of services, and 
developing railway transport by rail.

Key words: transport system, logistics, digital technologies, cargo transportation, transport services. 
Аннотация: В данной статье рассматриваются вопросы организации транспортно-логистического комплекса в 
конкурентных условиях, развития системы грузоперевозок для нужд населения и экономики. Даны практические 
предложения по внедрению новых технологий в транспортную систему Узбекистана, повышению качества услуг, 
развитию железнодорожного транспорта железнодорожным транспортом.

Ключевые слова: транспортная система, логистика, цифровые технологии, грузоперевозки, транспортные услуги. 

K I R I S H
O‘zbekiston iqtisodiy taraqqiyotining muhim shartlaridan biri tovar va xizmatlarning jahon bozoriga izchillik 

bilan kirishidan iboratdir. Rivojlangan mamlakatlar tajribasi shuni kursatadiki, transport aloqalari jahon bozoriga 
kirib borishini jadallashtirishning muhim omilidir. O‘zbekiston temiryo‘l transportining asosiy vazifasi mamlakat 
iqtisodiyoti va aholining tashishga bo‘lgan ehtiyojini o‘z vaqtida va to‘liq qondirishdan iborat. Bozor iqtisodiyoti 
hamda xalq xo‘jaligining moliya tizimi izdan chiqishi, ishlab chiqarishning tushib ketishi, asosiy tarmoqlarga 
kapital joylanishining qisqarishi bilan tavsiflanadigan bugungi holatida avvalgi maqsadlar bilan birga, birinchi 
o‘ringa, ko‘rsatilayotgan transport xizmatlari sifatini oshirish, tubdan yangicha raqobatbardosh transport xizmat-
larini taqdim etish zarurati chiqib keladi.

O‘zbekiston Respublikasi mustaqilligi e’lon qilingandan so‘ng transport majmuasi aloqalariga e’tibor 
kuchaydi. O‘zbekiston geografik o‘rni dengizlar, portlar va yirik transport tarmoqlariga bevosita chiqish yo‘lla-
rining yo‘qligini e’tiborga oladigan bo‘lsak, transport chiqish tizimlari va aloqalarini rivojlantirish bilan bog‘liq 
muammolar va masalalarni hal etish ustuvor strategik ahamiyat kasb etishi malum bo‘ldi. Shularni hisobga 
oladigan bo‘lsak, mamlakatning transport salohiyatini oshirish mamlakat iqtisodiyotining rivojlantirilishini amalga 
oshirishning asosiy omili ekanligini alohida qayd etish lozim. 

Tarmoqlar va hududlarni modernizatsiya qilish, ularning raqobatdoshlik darajasini oshirish, eksport salohiyatini 
rivojlantirish masalalari doimiy e’tiborimiz markazida bo‘lishi lozim. Buning uchun xorijiy sarmoyalar va ilg‘or tex-
nologiyalarni hamda axborot-kommunikatsiya tizimlarini barcha sohalarga yanada faol jalb etishimiz zarur bo‘ladi [1].

O‘zbekiston temiryo‘l transportining asosiy vazifasi mamlakat iqtisodiyoti va aholining tashishga bo‘lgan 
ehtiyojini o‘z vaqtida va to‘liq qondirishdan iborat. Bozor iqtisodiyoti hamda xalq xo‘jaligining moliya tizimi izdan 
chiqishi, ishlab chiqarishning tushib ketishi, asosiy tarmoqlarga kapital joylanishining qisqarishi bilan tavsifla-
nadigan bugungi holatida avvalgi maqsadlar bilan birga, birinchi o‘ringa, ko‘rsatilayotgan transport xizmatlari 
sifatini oshirish, tubdan yangicha raqobatbardosh transport xizmatlarini taqdim etish zarurati chiqib keladi.

M A V Z U G A  O I D  A D A B I Y O T L A R  S H A R H I
Transport tizimi, shu jumladan temiryo‘l transportining mamlakat iqtisodiyoti rivojlanishidagi o‘rnini baholash, 

uning faoliyati samaradorligini oshirish masalalari bo‘yicha I. V. Belov, G. P. Bublik, G. A. Golts, M. A. Ikramov, 
L. V. Kantorovich, B. M. Lapidus, L. B. Mirotin, M. N. Nazarov, G‘. A. Samatov, N. Tabakov, N. P. Tereshina, 
M. F. Truxunkov, N. Babaxalov, M. L. Fayzixo‘jayeva, K. O‘. O‘ljaboyev, G‘. M. Qosimov va boshqalar kabi 
xorijiy va mamlakatimiz olimlari izlanishlarni amalga oshirganlar. Jumladan, transport logistikasining asosiy 
tamoyillari orasida jami xarajatlar tamoyilini alohida ta’kidlash kerak, operatsion logistika xarajatlari (transport, 
omborxonalar, yuklarni qayta ishlash va boshqalar), boshqaruv xarajatlari, logistika xatarlarini sug‘urta qilish 
va potensial zarar (potensial yo‘qotishlar) noto‘g‘ri logistika qarorlaridan ko‘riladigan zararlar, pul mablag‘larini 
immobilizatsiya qilish uchun sarflangan xarajatlar ajratib ko‘rsatish muhim o‘rin tutadi [2].

Shu bilan birga zamonaviy bozor sharoitida transport texnologiyalarini takomillashtirish xizmatlarning 
sifatini yaxshilash, temiryo‘l orqali temiryo‘l transportini rivojlantirishni tezlashtirish raqobatbardosh transport 
xizmatlarini taqdim etmasdan amalga oshirilishi mumkin emas. Kompaniyaning raqobatbardoshligini aks etti
ruvchi omillarni tahlil qilish bizga yuklarni jo‘natuvchi va qabul qiluvchilar uchun afzalliklarni o‘z vaqtida aniqlash 
imkonini beradi, transport bozorida transport jarayonida yangi ishtirokchilar paydo bo‘lishini kuzatish imkonini 
beradi [3].

Transport tizimida ortiqcha turib qolish vaqtini qisqartirish uchun optimal yechim – bu sostav tarkibini kon-
teynerli poezd holatiga keltirish, bunda yuk turlarini optimal darajada saralangan holatda qabul qilib kerakli 
yo‘nalish bo‘yicha jo‘natish ko‘zda tutiladi hamda yuk jo‘natuvchilariga shu bo‘yicha maslahatlar berish yo‘l 
xarajatlarini qisqarishiga olib keladi [4].

Ushbu tadqiqotlarda transportning rivojlanish qonuniyatlarini tadqiq etish, nafaqat tarmoq uchun, balki iqti-
sodiyotning boshqa tarmoqlari uchun muhim ahamiyatga egadir.

T A D Q I Q O T  M E T O D O L O G I YA S I
Tadqiqotda tizimli yondashuv, qiyosiy va solishtirma tahlil, umumlashtirish, guruhlashtirish, kompleks baho-

lash, abstrakt-mantiqiy fikrlash kabi usullardan foydalanilgan.

T A H L I L  V A  N A T I J A L A R  M U H O K A M A S I
Transport tarmoqlarini yaxshilanishi mamlakatning eksport salohiyatini oshirish bilan bir qatorda mam-

lakatning turistik salohiyatining ham samarali amalga oshiruvchi manbaalardan biridir. Bugungi kunda mam-
lakat iqtisodiyotini rivojlantirish eksportni rivojlantirirish orqali amalga oshiriladi va mamlakatning mahsulotlarini 
jahon bozoriga olib chiqishni transportsiz amalga oshirib bo‘lmaydi. Jahonda yuk tashishning sezilarli qismi 
suv, temiryo‘l va avtotransporning o‘zaro munosabatlarida amalga oshiriladi. Bu turdagi transport tashuvlari 
multimodal transport turlari deb atalib, bugungi kunda multimodal transport tashuvlari uchun eng mukammal 
tashuv turi bu konteynerli tashuvlardir. Konteynerli tashuvlarning keng tarqalishiga ularning afzalliklari sabab 
bo‘lmoqda, bular: yuklarni manziliga yetkazishning yuqori xavfsizlik darajasi, multimodallikka ya’ni aralash 
transport tashuvlariga yuqori moslashuvchanlik, turli taminot zanjirini tanlash imkoniyati, yuqori ishlash tezligi 
va yuk va transport xarajatlarini va umumiy transport narxini kamaytirish imkoniyati. Bugungi kunda dunyoda 
konteyner jo‘natmalari o‘rtacha hisobda yiliga 10–12% miqdorda rivojlanmoqda. Quruqlikda tashiladigan jami 
yuklarning 50–60 % i konteynerli tashuvlarga to‘g‘ri keladi. Bugungi kunda jahon talablari va standartlariga mos 
kelish logistika kompaniyalari uchun eng muhim shartlardan biriga aylandi, zero “eshikdan – eshikkacha” prin-
sipiga muvofiq ishlash logistika korxonalarini jahon maydoniga chiqishini nazarda tutadi. 

Hozirda transport va logistika sohasida dunyoning rivojlangan mamlakatlari bilan to‘g‘ridan to‘g‘ri aloqalar 
yo‘lga qo‘yilgan bo‘lib ushbu aloqalar O‘zbekiston Respublikasi hududida va MDH davlatlarida transport va 
logistika sohasiniravnaqi uchun xizmat qilmoqda. Bugungi kunda O‘zbekiston temir yo‘l tarmoqlarining yagona 
tizimiga ega ekanligi hisobga olinsa konteynerli yuk tashuvlarining zamonaviy talablarga moslashishi uchun 
to‘liq imkoniyat mavjud. Temiryo‘l tarmoqlari miqyosida AQSh, Angliya, Fransiya va Germaniya tajribalari 
o‘rganilgan bo‘lsa, konteynerli tashuvlarda dunyoning yetakchi korxonalaridan “Maersk Line” (Daniya), “Medi-
terranian Shg Co” (Shvetsariya), “CMA CGM Group” (Fransiya) va “Transkonteyner” AJ (PAO) (Rossiya) kon-
teyner operatorlarining tajribalarini qayd etish mumkin. Ma’lumki, ushbu korxonalar asosan dengiz transporti 
orqali tashishlarga ixtisoslashgan bo‘lib aynan ushbu usullarni to‘laligicha O‘zbekiston korxonalarida joriy etish 
imkoniyati mavjud emas. Shu sababli ushbu korxonalarning aynan yuklarni ortish va tushirish ishlarini bo‘yicha 
tajribalarini o‘zlashtirish imkoniyati mavjud. Ushbu tajribalarni o‘zlashtirib joriy etilishi konteynerli tashuvlarning 
sifat ko‘rsatkichlarini yuqori darajaga olib chiqish imkoniyatini yaratadi.

Kontreylerli tashishlarning iqtisodiy samaradorligini baholashning majmuaviy tizimini rivojlantirishga yo‘nal-
tirilgan ishda quyidagilarga e’tibor qaratilgan: kontreylerli tashishning iqtisodiy samaradorlik tizimini ishlab 

chiqish qiyin masala bo‘lib, u nafaqat texnik va texnologik ahamiyat bilan, balki katta sonli uchastkalar va 
tashishlardan manfaatdor bo‘lgan tomonlar ham tashkil etadi. Bir tomondan tashishlar texnologiyasi iqtisodiy 
ko‘rsatkichlarini tanlashda asosiy omillardan biri sanaladi va unda tashishlarning maqsadga muvofiqligi xulosa 
qilish imkonini beradi. Boshqa bir tomondan esa birinchi navbatda samaradorlikni baholashga nazariy jihatdan 
yondoshishni aniqlash zarurati mavjud. Kontreylerli tashishda har bir konkret yondoshuv ushbu tashishda 
ishtirok etuvchi tomonlarning iqtisodiy, ekologik, ijtimoiy va boshqa turli qiziqishlarini hisobga olishi mumkin. 
Bundan tashqari ushbu tashishlarga joriy xarajatlar hamda kelajakdagi rivojlanish va ifodalanishni ham hisobga 
olish lozim. O‘z o‘zidan ko‘rinib turibdiki, bu turdagi samaradorlikni kompleks baholash uchun yagona transport 
logistik zanjirini yuk jo‘natuvchi va yuk qabul qiluvchi orasida tuzilishini nazarda tutadi.

Konteynerni tashish – bu O‘zbekiston transport bozorida nisbatan yosh yuk yetkazib berish turidir. Shu 
munosabat bilan temiryo‘l transporti vositalari yetarlicha ishlab chiqilmagan va raqobatbardoshlikda bozor 
talablarini bajarishga intilmoqda. Bu konteynerdan foydalanishga yaroqli mahsulotning katta miqdori transport-
ning boshqa usullari bilan olib ketilishiga olib keladi. Konteyner tipidagi yuklarni temiryo‘lda tashishning yuqori 
raqobatbardoshligi sifatli transport xizmatlarini taqdim etishni ta’minlash, yuk egalarining ehtiyojlarini qondirish 
va eng foydali ta’sirga ega bo‘lish imkonini beradi. Ushbu maqsadlarga erishish uchun konteynerli yuklarni 
tashish sohasidagi barqaror pozitsiyalarni saqlash va mustahkamlashga qaratilgan chora-tadbirlarni amalga 
oshirish, mamlakatning tranzit va yagona temir yo‘l tuzilmasini shakllantirish va elektrlashtirish ishlarini to‘liq 
qamrab olish zarur.

Konteyner yuklarini temiryo‘lda tashishning raqobatbardoshligini oshirishning asosiy omillari konteyner-
larda tovarlarni yetkazib berish tezligi va ishonchliligi. Konteynerni tashish – tovarlarni yetkazib berishning 
eng tejamli va xavfsiz usullaridan biridir, chunki transport rejimini o‘zgartirganda yuklarni qayta kirish bosqichi 
yo‘q. Shuning uchun yukni ortish va tushirish ishlari tezligi tezlashadi, samarasiz tashish vaqti sezilarli dara-
jada kamayadi va buning natijasida transport xarajati va yuklarni yetkazib berish shartlari sezilarli darajada 
kamayadi.

Temiryo‘l transportida tashish faoliyatining samaradorligi logistika infratuzilmasining rivojlanishiga bog‘liq 
bo‘lib, buning natijasida barcha zarur logistika jarayonlari va moddiy va boshqa turdagi oqimlar bilan operatsi-
yalar amalga oshiriladi. Logistika infratuzilmasini shakllantirish muammosi va uni samarali boshqarish qimmat-
baho aktiv sifatida qaraladi, ortiqcha qo‘shimcha ortiqcha katta miqdordagi xarajatlarni ko‘zda tutadi.

Logistika jarayonlarining infratuzilmasini logistika oqimlarining vaqtinchalik o‘zgarishi uchun vositalar tizimi 
va ushbu oqimlarning tashkiliy va iqtisodiy sharoitlarini ta’minlaydigan korxonalar majmuasi sifatida ko‘rish 
mumkin.

Infratuzilma transport xizmatlari ko‘rsatuvchi korxonalarga quyidagi logistik vazifalarni bajarishga imkon 
beradi: 

●	 mahsulotni saqlash (ombor binolari, inshootlar, jihozlar);
●	 mahsulotlarni tashish (transport va manipulyatsiya vositalari, omborlarda, do‘konlarda, savdo maydon-

chalarida qisqa masofaga ko‘chirish)
●	 mahsulotlarni muhofaza qilish (transport tizimlarini shakllantirishni ta’minlovchi qadoqlash tizimi, 

ma’lumot uzatish va boshqalar);
●	 logistika jarayonlari ma’lumotlarini konvertatsiya qilish. ushbu logistik vazifalarni bajarishning sifati va 

qiymati, asosan, logistika jarayonlari amalga oshiriladigan texnik shartlarga: infratuzilma tarmog‘i ele-
mentlarining miqdori, hajmi va geografik joylashuviga bog‘liq. 

Korxonaning logistika tizimi tarkibida logistika infratuzilmasini loyihalashtirish va shakllantirish logistika 
menejerlari uchun muhim vazifa hisoblanadi. Logistika infratuzilmasi makroiqtisodiy va mikro darajada bahol-
anadi va shunga muvofiq korxonaning logistika jarayonlari infratuzilmasining tashqi va ichki obyektlarini ajratib 
turadi.

Logistika infratuzilmasining tashqi obyektlari orasida: yetkazib beruvchi korxonalar, yuk terminallari, 
logistika operatorlari, logistika xizmat ko‘rsatish markazlari, savdo va vositachilik tashkilotlari, chakana savdo 
do‘konlari, jamoat transporti va omborlari, qadoqlash va qadoqlash korxonalari, bojxona, telekommunikatsiya 
tarmoqlari, shuningdek, moliyaviy va kredit, yuridik institutlar, ish bilan ta’minlash markazlari, ta’lim va bosh-
qalar kiradi.

Logistika infratuzilmasining ichki obyektlari orasida omborlar, korxonaning ichki yo‘llari, ko‘chirish 
uskunalari, moddiy resurslarni qadoqlash va ma’lumotni almashtirish va boshqalar mavjud. Korxonada logis-
tika infratuzilmasining o‘z obyektlari bo‘lishi mumkin va ular boshqa tegishli korxona va tashkilotlarning tegishli 
obyektlaridan foydalanishlari mumkin. 

Zamonaviy raqobat muhitida bozor talablarining o‘zgarishiga moslashish uchun logistika infratuzilmasini 
doimiy o‘zgartirish zarur. Infratuzilma tarmog‘ining eng yaxshi joylashuvini tanlab olish korxonaning raqobatbar-
dosh afzalliklarga ega bo‘lishiga birinchi qadam bo‘lishi mumkin.

1-jadval: “O‘zbekiston temir yo‘llari” AJ 2021 va 2022-yillarda yuklarni tashish hajmi

Yuk tashish O‘lchov birligi 2021-yil 2022-yil Farqi (+/-) 2021-yilga 
nisbatan %

Jami
Hajmi (tonnada) 39 063 932 40 585 871 1 521 938 103,9%

shundan: 
konteynerlarda

kont-r 324 112 341 401 17 289 105,3%
tonna 3 487 701 3 629 751 142 050 104,1%

Import
Hajmi (tonnada) 18 655 385 19 515 852 860 467 104,6%

shundan: 
konteynerlarda

kont-r 180 271 195 761 15 489 108,6%
tonna 2 197 897 2 487 770 289 873 113,2%

Eksport
Hajmi (tonnada) 11 901 340 10 892 392 –1 008 947 91,5%

shundan: 
konteynerlarda

kont-r 129 154 132 121 2 967 102,3%
tonna 1 098 819 969 017 –129 801 88,2%

Tranzit
Hajmi (tonnada) 8 507 207 10 177 626 1 670 419 119,6%

shundan: 
konteynerlarda

kont-r 14 687 13 519 –1 167 92,1%
tonna 190 986 172 964 –18 022 90,6%

2022-yilda “O‘zbekiston temiryo‘llari” AJda yuk tashish hajmi 2021-yilga nisbatan 3,9 foizga o‘sgan bo‘lsada, 
mazkur o‘sish asosan import qilingan yuklarni hajmi hissasiga to‘g‘ri keldi. Umuman olganda, “O‘zbekiston 
temiryo‘llari” aksiyadorlik jamiyati tashkil etilgan kundan buyon yuk tashish hajmi 2,1 marta, yo‘lovchi tashish 
hajmi 2 barobar ko‘paygani, temiryo‘llar orqali 1,4 milliard tonna yuk tashilib, 350 million yo‘lovchi o‘z manziliga 
yetkazilishi ta’minlanmoqda [5].

Shunday qilib, korxonaning logistika infratuzilmasi korxonaning samaradorligi uchun zarur me’zonlarga 
asosan moddiy oqimlarning tuzilmasi va tezligini tartibga soluvchi va boshqa tartibga soluvchi omillar tizimdir. 
Samarali logistika infratuzilmasini shakllantirish tamoyillari infratuzilmaning mavjud holatini va mavjud muam
molarni hisobga olgan holda dizayn usullarini qo‘llashga, uning salohiyatiga ko‘ra jami xarajatlarni optimallash
tirish tamoyili asosida logistika infratuzilmasini shakllantirishga yo‘naltirilgan bo‘lishi kerak.

X U L O S A  V A  T A K L I F L A R
Jahon bozorida esa ko‘rsatilayotgan xizmatlar sifatiga yuksak talablar qo‘yiladi. Bu, birinchi navbatda, har 

xil transport turlari o‘rtasida real raqobat mavjudligi tufayli yuz beradi.
Yuzaga kelgan sharoitda temiryo‘l transportida, avtomobil transporti bilan yaqindan hamkorlik qilgan holda, 

yangicha qo‘shimcha tashish turlarini o‘zlashtirish va rivojlantirish imkoniyatini tadqiq qilish talab etiladi. Bunday 
tashishlar mijozlarning taqdim etiladigan xizmatlarning sifati bo‘yicha yuksalgan talablarini qondiradigan, har bir 
transport turining ustun jihatlaridan eng to‘liq foydalanadigan, yuk jo‘natuvchidan to yuk oluvchigacha bo‘lgan 
uzluksiz transport zanjirini yaratish imkonini beradi. Temiryo‘l va avtomobil transporti o‘zaro hamkorligida 
ulardan birinchisining ishonchliligi, tezligi va tashish imkoniyati ikkinchisining moslashuvchanligi va jadalligi 
bilan uyg‘unlashadi. Iqtisodiy nuqtayi nazardan bu tashishlar sifati va ishonchliligini ta’minlashga intilayotgan 
yuk egalari, hamda avtotransport korxonalari tijorat faoliyatini rivojlantirish yo‘lida samarali bosqich bo‘lishi 
lozim.

Ma’lumki, Respublikamizda 2016-yilda Angren – Pop elektrlashtirilgan yangi temiryo‘l linyasini qurilib bit-
kazilishi bilan mamlakat temiryo‘l tarmog‘ining yagona tizimi tashkil etilishi o‘z nihoyasiga yetdi va bugungi 
kunda temiryo‘lda tashishlarni amalga oshiruvchi korxonalar oldiga yangicha ishlash tizimini joriy etilishi dolzarb 
masala bo‘lib qolmoqda. Ularni strategik jihatdan rivojlantirish va shu bilan jahondagi tovarlar bozorida munosib 
o‘ringa ega bo‘lish uchun “O‘ztemiryo‘lkonteyner” aksiyadorlik jamiyatining faoliyatini takomillmshtirish va uni 
rivojlantirish strategiyasini ishlab chiqish dolzarb masaladir.

Temir yo‘l tizimida joriy etilishi kutilayotgan o‘zgarishlarni hisobla olgan holda “O‘ztemiryo‘lkonteyner” aksi-
yadorlik jamiyati oldiga rivojlanitirish strategiyasini ishlab chiqishda quyidagi ustuvor vazifalar qo‘yiladi:

Birinchidan, “O‘ztemiryo‘lkonteyner” aksiyadorlik jamiyati strategiyasini qayta ko‘rib chiqib unga quyidagi 
o‘zgartirishlarni kiritish:

●	 marketing strategiyasi;
●	 tashkiliy-texnik strategiya;
●	 moliyaviy-iqtisodiy strategiya;
●	 ijtimoiy-ekologik strategiya;
●	 funktsional strategiya kabi alohida bo‘limlarga ajratilgan holda qayta strategiyani tuzish.

Ikkinchidan, strategiyada amalga oshirilishi rejalashtirilgan loyihalarning qurilish va xaridlar bo‘limiga ajra
tilgan holda 2033-yilgacha bo‘lgan 15 yillik loyihalar dasturini tuzish ilovada keltirilgan. Ushbu dasturni tuzishda 
hududlardagi talabdan kelib chiqqan holda yuk aylanmasi hajmiga qaram yuk saqlash omborxonalarini qurish 
ishlari ko‘zda tutilgan.

Uchinchidan, jamiyatni rivojlantirish uchun kompleks dastur ishlab chiqish una quyidagilar ko‘zda tutiladi:
●	 jamiyatda mavjud barcha ishlab chiqarish texnologiyalarini to‘liq inventaizatsiyadan o‘tkazish, energote-

jamkorligi past bo‘lgan taxnikalardan foydalanishni cheklash yoki umuman ekspluatatsiyadan chiqarish.
●	 ishchi xodimlar haqida mijozlar fikrini o‘rganish, kadrlar taqsimotini qayta ko‘rib chiqish, bunda yesh 

kadrlardan foydalanishga e’tibor qaratish.
●	 biznes reja va yaratilgan strategiyalarning iqtisodiy samaradorligini aniqlash va ularga baho berish 

tizimini joriy etish, samarasiz rejalar va strategiyadan voz kechish.
●	 kadrlar bilan ta’minlanganlik holatini yaxshilash, yangi texnologiyalarda ishlovchi kadrlarni qayta tayyor-

lash.
●	 yangi xizmat turlari:
●	 konteynerlarni (yuklar bilan) vaznini o‘lchash;
●	 konteynerlarning holati (qayerdaligi) haqida ma’lumot beruvchi tizimni yaratish;
●	 konteynerlar egalarining ishtirokisiz (mobilniy konteynerniy operator) tashuvlarni buyurtma asosida 

amalga oshirish;
●	 uzoq masofalarga konteynerlarni avtotransport vositalarida yetkazib berish;
●	 muzlatkichli omborxonalarda saqlash;
●	 konteynerli poezd tarkiblarini tuzish bo‘yicha mijozlar uchun axborot marakazini yaratish va axborotlarni 

onlayn tarzda joylashtirib borish xizmatlarini joriy qilish.

